
ԱՆՁԻ ԱՐԺԵՀԱՄԱԿԱՐԳԻ ՁԵՎԱՎՈՐՄԱՆ 
ԱՇԽԱՐՀԱՅԱՑՔԱՅԻՆ ՆԱԽԱԴՐՅԱԼՆԵՐԸ 

Հոդվածում քննարկվում են «անձնային արժեք» հասկացության 
սահմանումների և մոտեցումների բազմատեսակությունը, որոնք 
ներկայացվում են մի քանի խմբերում։ Ներկայացվում են արժեքային 
համակարգի ձևավորման հիմնական գործոնները։ 

Հիմնաբառեր. անձնային արժեք, սոցիալականացում, ներք-
նայնացում, զարգացման օրինաչափություններ։ 

Անձնային արժեքների խնդիրը քննարկվել է տարբեր գիտակարգերի 
շրջանակներում և տրվել դրանց բազմաթիվ սահմանումներ: «Անձնային 
արժեք» հասկացությունը կիրառվում է տարբեր նշանակություններով։ 
Սակայն միասնական կարծիք այս հասկացության սահմանման վերաբեր-
յալ գոյություն չունի։ Գրականության մեջ առանձնացնում են «արժեք» 
հասկացության առավել քան հարյուր սահմանումներ, որոնցում առա-
ջարկվում են տվյալ խնդրի դիտարկման տարբեր մոտեցումներ և կողմեր։ 
Մեր առջև նպատակ ենք դրել խմբավորել տարբեր տեսություններում ան-
ձի արժեքների վերաբերյալ ներկայացվող տեսակետները, ինչը հնարա-
վորություն կտա բացահայտելու արժեքների ձևավորման հիմնական օրի-
նաչափությունները։ 

Մասնագիտական գրականության վերլուծության արդյունքները ցույց 
են տալիս, որ յուրաքանչյուր հասարակություն, սոցիալական խումբ, հա-
սարակական խմբավորում ստեղծում է իրեն հատուկ ընդհանուր և յուրա-
հատուկ արժեքային համակարգեր և վարքականոններ, որոնք արտահայ-
տում են նրանցում գերակայող հետաքրքրությունները և նպատակները։ 
Այդ հասարակությանը պատկանող մարդը ընդունում է դրանք որպես իր 
վարքի չափանիշ։ 

Անձնային արժեքը մարդու մասին գիտությունների՝ փիլիսոփայութ-
յան, հոգեբանության, մանկավարժության, սոցիոլոգիայի և այլ գիտութ-
յունների կարևոր խնդիրներից մեկն է։ Չնայած որ արժեքների հոգեբա-
նական սահմանումների մեծամասնությունը հիմնվում են արժեքների և 
արժեքային կողմնորոշումների փիլիսոփայական և սոցիոլոգիական հա-
յեցակարգերի վրա, անձնային արժեքների հոգեբանական հասկացումը 
էապես տարբերվում է այլ գիտություններում արժեքների մեկնաբանութ-
յունից։ Անձի տեսություններում «անձնային արժեք» հասկացությունը մեր 

կողմից հանգամանորեն վերլուծվել է «Անձնային արժեք» հասկացությունն 
անձի տեսություններում» հոդվածում [1]:  

Մոտեցումների և սահմանումների բազմատեսակության մեջ «ար-
ժեք» հասկացությունը պայմանականորեն կարելի է բաժանել մի քանի 
խմբի։ Առաջին խմբում ներառված են հասկացություններ, որոնց հեղի-
նակներն արժեքները դիտում են որպես կարծիք, պատկերացում կամ հա-
մոզմունք։ Որպես այս ուղղության ներկայացուցիչ՝ կարելի է համարել Մ. 
Ռոկիչին, ով արժեքները համարում է կայուն համոզմունք այն համատեքս-
տում, որ վարքի որոշակի ձևը կամ գոյության վերջնական նպատակը նա-
խընտրելի է անձնային կամ սոցիալական տեսանկյունից [20]։ 

Երկրորդ խմբում կարելի է ներառել այն սահմանումները, որոնց հե-
ղինակները «արժեքը» (կամ «արժեքային կողմնորոշումը») սահմանում են 
որպես սոցիալական դիրքորոշումների կամ հետաքրքրությունների տա-
րատեսակ կամ նմանատիպ երևույթ (Մ. Վեբեր, Ա. Զդրավոմիսլով, 
Դ․Ուզնաձե)։ Դ․Ուզնաձեն դիրքորոշումը մեկնաբանում է որպես անձի 
կամ խմբի սոցիալական փորձի միջոցով ձևավորված նախատրամադր-
վածություն սոցիալապես նշանակալի օբյեկտները ընդունելու և գնահա-
տելու, ինչպես նաև որոշակի գործողություններին անձի կամ խմբի պատ-
րաստվածությունը, որոնք ուղղված են սոցիալապես նշանակալի օբյեկտ-
ներին [15]։ Ա․Զդրավոմիսլովի կարծիքով՝ արժեքային կողմնորոշումները 
անձի դիրքորոշումներն են նյութական և հոգևոր մշակույթի արժեքների 
նկատմամբ [9]։ Մ․ Վեբերը արժեքը մեկնաբանում է որպես այս կամ այն 
պատմական ժամանակաշրջանի դիրքորոշում, որպես դարաշրջանին 
հատուկ հետաքրքրասիրության ուղղություն [6]։  

Սահմանումների հաջորդ խումբը միավորում է մոտ/կից հասկացութ-
յուններ, ինչպիսիքն են՝ պահանջմունքներն ու շարժառիթները (Գ․Դիլի-
գենսկի, Բ․Դոդոնով, Ֆ․Վասիլյուկ)։  

Կարելի է առանձնացնել սահմանումների մեկ խումբ ևս՝ որպես 
իմաստ (Դ. Լեոնտև, Ա. Սեռի, Մ. Յանիցկի, Վ. Ֆրանկլ): 

Հոգեբանական գիտության բնագավառում արժեքների մեկնաբա-
նության բազմազանության մեջ առավել տարածում ունի այն մոտեցումը, 
որում արժեքը դիտարկվում է որպես հասարակության կենսագործու-
նեության որոշակի արդյունք: Այդ մոտեցումը ցայտունորեն արտահայտ-
ված է փիլիսոփաների և սոցիոլոգների գիտական աշխատություններում։ 
Հոգեբանական գիտության բնագավառում անձնային արժեքների հաս-
կացման գերակայող մոտեցումներից մեկը այն է, որ արժեքը դիտվում է 
որպես պահանջմունքներին և շարժառիթներին համարժեք հասկացութ-
յուն։ Մասնավորապես՝ անձնային արժեքները և իմաստը կենտրոնական 
տեղ են զբաղեցնում հումանիստական հոգեբանության մեջ։ 

Անձի արժեքային համակարգի ձևավորման և շարժընթացի խնդիրը 
ընդունված է դիտարկել հոգեկան զարգացման ընդհանուր օրինաչա-
փությունների համատեքստում։ Այն անմիջականորեն կապված է տարի-
քային զարգացման առանձնահատկությունների հետ։ Վերլուծելով անձի 
իմաստային ոլորտի ձևավորման և զարգացման խնդիրը՝ Ա․Սեռին 
պնդում է, որ այդ գործընթացները արտացոլում են տարիքային և անձ-
նային զարգացման ընդհանուր օրինաչափությունները։ Դ․Լեոնտևը նշում 
է, որ յուրաքանչյուր անձի զարգացման գործընթաց բնութագրվում է սո-
ցիալական հանրության արժեքների և դրանց փոխակերպումների, այ-
սինքն՝ անձնային արժեքների կերպափոխմամբ [12]: Տվյալ խնդիրը ներ-
կայացվել է հոգեբանության տարբեր դպրոցների և ուղղությունների ներ-
կայացուցիչների կողմից։ Ռուսական հոգեբանության մեջ այս խնդրին 
անդրադառնում են Վ. Ալեքսեևան, Ս. Բուբնովան, Գ. Բուդինայտեն, Տ. 
Կոռնիլովան, Ա. Վոլոչկովը, Ե. Երմոլենկոն, Դ. Լեոնտևը, Ա. Սեռին, Վ. 
Չուդնովսկին, Մ. Յանիզկին և ուրիշներ։ Որպես անձնային արժեքների 
ձևավորման նախադրյալներ՝ դիտարկվում են սոցիալականացման ա-
ռանձնահատկությունները, տարիքային զարգացման փուլերը, երեխայի 
ինտելեկտուալ զարգացումը, կրթությունը, տեղեկույթը, մակրո- և միկրո-
միջավայրի առանձնահատկությունները։ Անձի արժեքային համակարգի 
ձևավորումն իրականանում է մի շարք գործոնների ազդեցությամբ: Այդ 
գործոններն են ընտանիքը, հասարակությունը, դպրոցը, շրջապատի սո-
ցիալական արժեքները և այլն։  

Ն. Ժուրավլյովան արժեքային կողմնորոշումների ձևավորման կարևոր 
նախապայման է համարում վաղ սոցիալականացման պայմանները [8]։ 

Արժեքային համակարգի ձևավորումն անհնար է պատկերացնել հա-
սարակությունից, մարդկանց հետ շփումից զատ։ Անձի արժեքների հա-
մակարգը ձևավորվում է սոցիալականացման ընթացքում ինտերիորիզա-
ցիայի (ներքնայնացման)՝ հասարակական-քաղաքական, բարոյական, 
գեղագիտական իդեալների (հասարակական փորձ և մշակույթ) յուրաց-
ման միջոցով, որոնք բնորոշ են տվյալ սոցիալական հանրությանը։ Արժե-
քային համակարգի ձևավորումն ընթանում է դաստիարակության և 
կրթության ընթացքում սոցիալական փորձի յուրացման միջոցով։ Անձնա-
յին արժեքները ձևավորվում են սոցիալականացման ամբողջ ընթացքում 
(Ռուչկա՝ 1976, Անանև՝ 1996, Լեոնտև՝ 1998, Սուրինա՝ 1996) [8]։ 

Ժ․ Պիաժեն անձի արժեքային կողմնորոշումների զարգացումը կա-
պում է ինտելեկտուալ զարգացման մակարդակի հետ։ Նա համարում էր, 
որ բարոյական դատողությունների ներքնայնացումը երեխաների մոտ 
տեղի է ունենում զարգացող մտածողական կառուցվածքների և աստիճա-
նաբար ընդլայնվող սոցիալական փորձի փոխազդեցության արդյունքում 

[10]: Եթե զարգացման առաջնային փուլում երեխան բարոյական նորմերը 
դիտարկում է որպես հաստատված և անփոփոխ, իսկ արարքի բարոյա-
կան գնահատման չափանիշը բացառապես դրա հետևանքներն են, ապա 
վերացական մտածողության զարգացմանը զուգընթաց (6-7 տարեկան) 
երեխայի մոտ առաջանում է արարքը ոչ միայն հետևանքների, այլև 
մտադրության տեսանկյունից գնահատելու ընդունակություն։ Այսպիսով, 
երեխայի վերացական ինտելեկտի զարգացմանը զուգընթաց ձևավոր-
վում է բարոյական գնահատականների հարաբերականության, դրանց 
պայմանական բնույթի մասին պատկերացում, այսինքն՝ «բարոյական 
ռեալիզմը» փոխարինվում է «բարոյական հարաբերականությամբ» [16]։ 

Լ․ Կոլբերգը, հստակեցնելով Ժ. Պիաժեի տեսակետը երեխայի բա-
րոյական զարգացման խնդրին, առանձնացնում է դրա մակարդակները 
և փուլերը։ Առաջին՝ նախահամաձայնեցման մակարդակում բարոյական 
արժեքներին ենթարկվելը տեղի է ունենում պատժից խուսափելու կամ 
խրախուսանքի եսասիրական պատկերացումներից ելնելով։ Համաձայ-
նեցման մակարդակում շրջապատի նորմերը և արժեքները ընդունվում են 
ըստ առաջնայնության (референтности), արտաքին հեղինակության հի-
ման վրա, հետագայում նաև, ըստ սպասելիքների համապատասխանութ-
յան, մտերիմների անհավանությունից կամ քննադատությունից խուսա-
փելու ցանկության։ Հաջորդ մակարդակում ձևավորվում են լայն սոցիա-
լական նորմերին անձի ուղղվածությունը, մեղքի զգացումից խուսափելու 
ձգտումը։ Հետհամաձայնեցման մակարդակում երեխան սկսում է հետևել 
սեփական բարոյական սկզբունքներին, որոնք չեն համապատասխանում 
շրջապատի արժեքներին։ Այս փուլում անձնային արժեքներն որոշվում են 
վերացական, համընդհանուր արժեքներով, տեղի է ունենում դրանց հա-
մաձայնեցում հասարակության և ուրիշների արժեքների հետ, կողմնորո-
շումն ուղղվում է դեպի խղճի կանոնները, համընդհանուր էթիկական 
սկզբունքները [19]։ 

Լ․ Վիգոտսկին քննադատում է Ժ․ Պիաժեի հայեցակարգում ներկա-
յացվող սոցիալականացման հասկացումը՝ որպես սոցիալական միջավայ-
րի արտաքին ճնշում, որը երեխային ստիպում է ընդունել մտքի օտար 
սխեմաներ։ Լ.Վիգոտսկին և նրա հետևորդները զարգացրել են ներքնայ-
նացման մասին պատկերացումը որպես սոցիալականացման կառուցա-
կարգ։ Լ. Վիգոտսկու պնդմամբ՝ ներքնայնացումն անձի կենսաձևի ան-
ցումն է սոցիալականից դեպի անհատականը (ներհոգեկանը) [7]։ 

Ա. Լեոնտևը առանձնացնում է ներքնայնացումը՝ որպես անձնային 
արժեքների և իմաստների ձևավորման կարևորագույն կառուցակարգ՝ 
ներկայացնելով այն որպես անձի հոգեկանի ներքին կառույցների ձևա-

վորման գործընթաց՝ արտաքին սոցիալական գործունեության կառույց-
ների յուրացման շնորհիվ կամ առարկայական գործունեության կառուց-
վածքի՝ գիտակցության ներքին պլանի կառուցվածքի փոխակերպման 
շնորհիվ [11]։ Բ. Անանևը դիտարկում է ներքնայնացումը որպես հասարա-
կական փորձի և մշակույթի, որոշակի դերերի և գործառույթների յուրաց-
ման արդյունք։ «Շարժառիթավորման և արժեքների բոլոր ոլորտները 
սահմանվում են որպես անձի հասարակական կայացում» [2]։ 

Դ․ Լեոնտևը ներքնայնացման գործընթացը ներկայացնում է որպես 
սոցիալական խմբի արժեքներից անցում դեպի անձնային արժեքներ։ Սո-
ցիալականացումը, ըստ Լեոնտևի, սոցիալական հանրության արժեքների 
յուրացումն է և դրանց փոխակերպումը անձնային արժեքների [12]։ 

Ն.Ժուրավլյովան անձի արժեքային համակարգի ձևավորման գործում 
կարևորում է անձի կյանքի մակրո- և միկրոսոցիալական պայմանները, 
ինչպես նաև նրա սոցիալական և մասնագիտական բնութագրերը։ Մակ-
րոսոցիալական պայմանների շարքում կարևոր են համարվում հասարա-
կության կյանքի սոցիալ-տնտեսական, սոցիալ-մշակութային, սոցիալ-քա-
ղաքական և գաղափարական, ինչպես նաև հոգևոր պայմանները, սոցիա-
լական նորմերը (բարոյականության, իրավունքի, կրոնի և այլն), պատմա-
կան ժամանակահատվածի առանձնահատկությունները, տարածաշրջա-
նային պայմանները, հասարակությունում գերակշռող արժեքները [8]։ 

Անձի արժեքների համակարգը հիմնված է այն հասարակության գա-
ղափարախոսության վրա, որին նա պատկանում է։ Տարբեր գաղափարա-
խոսությունների դեպքում առաջնությունը կարող է տրվել տարբեր արժեք-
ների։  

Անհատական և սեռատարիքային տարբերություններին զուգահեռ 
կան նաև արժեքային կողմնորոշումների ընդհանուր բնութագրեր, որոնք 
բնորոշ են օնտոգենեզի որոշակի փուլերին։ Արժեքային կողմնորոշումնե-
րի փոփոխությունների գործընթացը, դրանց որակական վերակառուցու-
մն առավել կերպով տեղի է ունենում երեխայի՝ օնտոգենեզի մի փուլից 
մյուսին անցնելու շրջանում։ Հենց այդ ժամանակ ի հայտ եկող նորագոյա-
ցությունների հիման վրա են առաջանում երեխայի արժեքային կողմնորո-
շումների փոփոխության միտումները, որոնք հակասության մեջ են 
մտնում գոյություն ունեցող շարժառիթների և պահանջմունքների համա-
կարգի հետ՝ կանխորոշելով դրանց որակական վերակառուցումը [8]։ 

Սոցիալականացման հոգեբանական կառուցակարգերը՝ ներշնչանքը 
և նմանարկումը, ներկայացված են Գ․ Տարդի և Ջ․Բոլդոուինի սոցիալ-
հոգեբանական հայեցակարգերում։ Գ․ Տարդը պնդում է, որ նմանարկումը 
հասարակությունում ունի նույնպիսի նշանակություն, ինչպես և ժառան-
գականությունը կենսաբանության մեջ։ Ջ.Բոլդոուինը համարում էր, որ 

այլոց մտքերի, վարքի նմանարկումն անձի մեջ ձևավորում է հասարա-
կությունում ապրելու ընդունակություն։ Իր անձի գիտակցումը երեխայի 
մոտ զարգանում է աստիճանաբար, շրջապատող միջավայրի հանդեպ 
նմանարկման միջոցով։ 

Սոցիալական արժեքների և իմաստների յուրացման մեկ այլ 
կառուցակարգ է նույնականացումը։ Վ. Լեոնտևը պնդում է, որ նույնակա-
նացման կառուցակարգի հիմնական բաղադրիչն անձի համար նշանա-
կալի արժեքների ապրումն է, իսկ անձի զարգացումն ընթանում է անձնա-
յին իմաստների առանձնահատուկ կրկնօրինակման միջոցով (Леонтьев 
В. Г., 1992, с. 80)։ 

Անձն իր զարգացման ընթացքում ներգրավվում է տարբեր փոքր և 
մեծ խմբերի մեջ։ Դրանցից յուրաքանչյուրի կյանքում մասնակցությունն 
անհատի մեջ ձևավորում է որոշակի բնորոշ գծեր։ Նրա անձնային հատ-
կությունները ձևավորվում և զարգանում են կախված որոշակի սոցիալա-
կան շերտին, ազգին, էթնիկ խմբին, մասնագիտական կատեգորիային, 
ընտանիքին և այլ խմբերին պատկանելությունից։ Աշխարհի մասին պատ-
կերացումները, բարոյական հայացքները և համոզմունքները, մտածելա-
կերպը և աշխարհայացքը, հետաքրքրությունները, ձգտումները և արժեք-
ները պայմանավորվում են խմբային գիտակցության առանձնահատկութ-
յուններով, որում անձը ձևավորվում է և որում ընթանում է նրա առօրյա 
գործունեությունը [8]։ 

Փոքր սոցիալական խումբը ոչ միայն անձին առաջարկում է որոշակի 
արժեքներ, այլև ինչ-որ չափով ազդում է անձի վրա՝ ուղղորդելով նրան 
դեպի այդ արժեքները։ Մի կողմից խումբը և դրա առանձին անդամներն 
են ազդեցություն գործում անձի վրա, մյուս կողմից՝ անձն ինքն է ազդե-
ցություն գործում խմբի մյուս անդամների և ամբողջ խմբի վրա։ Հարմար-
վելով, ինտեգրվելով և անհատականանալով խմբում՝ յուրաքանչյուր անձ, 
իր հերթին, ազդեցություն է ունենում խմբի, դրա արժեքների, արժեքային 
կողմնորոշումների և արժեքային դիրքորոշումների վրա [8]։  

Դ. Լեոնտևը համարում է, որ սոցիալական արժեքների յուրացումը 
միշտ միջնորդավորված է անհատի համար ռեֆերենտային փոքր խմբերի 
արժեքներով։ Նա շեշտում է, որ անհատական զարգացման նախնական 
փուլերում այդպիսի խումբ է ընտանիքը, իսկ դեռահասության տարիքում՝ 
հասակակիցների խումբը [12]։ 

Ա. Պետրովսկին առանձնացնում է մի շարք գործընթացներ, որոնցում 
տեղի է ունենում անձի արժեքային կողմնորոշումների համակարգի ձևա-
վորումը և զարգացումը։ Այդ գործընթացներն են պերսոնալացումը, որը 
ներառում է հարմարումը (որպես անհատի կողմից սոցիալական նորմերի 
և արժեքների յուրացում), անհատականացումը (որպես սեփական «Ես»-ի 

արժեքների ամրապնդում) և ինտեգրումը (որպես անձի և խմբի արժեք-
ների միջև առկա հակասությունների վերացում՝ դրանց փոխակերպման 
ճանապարհով) [14]։ 

Գ. Մ. Անդրեևան, որպես արժեքների անհատական համակարգի 
ձևավորման միջավայրային գործոններ, առանձնացնում է ընտանիքը, 
դպրոցը, աշխատանքային կոլեկտիվը, որոնք «սոցիալական փորձի միջ-
նորդ» են, որոնցում անձը հաղորդակցվում է նորմերի և արժեքների հա-
մակարգի հետ [3]։  

Ա. Վ. Մուդրիկն առանձնացնում է սոցիալականացման գործոնների 
չորս խումբ: Հեղինակը մեգագործոնների շարքին է դասում համաշխար-
հային գործընթացները, որոնք այս կամ այն չափով ազդեցություն են գոր-
ծում բոլոր մարդկանց սոցիալականացման վրա: Հաջորդ խումբը ներկա-
յացնում են մակրոգործոնները. դրանք են պետությունը, էթնոսը, հասա-
րակությունը, որոնք ներգործում են գերազանցապես տվյալ երկրում ապ-
րող անձանց սոցիալականացման վրա: Սոցիալականացման գործոնների 
հաջորդ խումբն են կազմում մեզոգործոնները, որոնք միևնույն երկրում 
համատեղ ապրող կամ միասին հաղորդակցվող մեծ խմբերի սոցիալա-
կանացման պայմաններն են։ Դրանք են քաղաքը, գյուղը, համայնքը, հե-
ռուստատեսությունը, տեղեկատվական այլ համակարգերը և այլն: Միկ-
րոգործոններն անձի վրա անմիջապես ներգործություն ունեցող գործոն-
ներն են, ինչպիսիք են՝ ընտանիքի, հասակակիցների և շրջապատի հետ 
շփումը, դաստիարակչական կրթական կազմակերպությունները, ինչպես 
նաև հասարակական, կրոնական և այլ նմանատիպ կազմակերպություն-
ները: Սոցիալականացումը (հանդես է գալիս երկու՝ առաջնային և երկ-
րորդային սոցիալականացման մակարդակներով: Առաջինի մեջ հասկաց-
վում է փոքր խմբերում միջանձնային հաղորդակցումը, ինչպիսիք են՝ ըն-
տանիքը, հասակակիցների, մտերիմների, ուսուցիչների և այլ խմբերը: 
Երկրորդային սոցիալականացումը տեղի է ունենում սոցիալական մեծ 
խմբերի և ինստիտուտների մակարդակում: Դրանք են ֆորմալ կազմա-
կերպությունները, կրթական, զինվորական ու պետական այլ հաստատու-
թյունները և այլն [13]: 

Մուդրիկի առաջարկած ձևաչափը նման է Ու. Բրոնֆենբրեների ներ-
կայացրած «էկոլոգիական համակարգերի ձևաչափին», ըստ որի՝ անձի 
կենսամիջավայրը համակենտրոնորեն ընդլայնվող համակարգ է, որտեղ 
յուրաքանչյուր նախորդ համակարգ ներառված է հաջորդ ավելի լայն հա-
մակարգի մեջ։ Ավելի բարձր մակարդակի համակարգերն ազդում են 
ստորև գտնվողների վրա [5]: 

Կյանքի տարբեր ոլորտների նկատմամբ վերաբերմունքը մարդու մեջ 
ձևավորվում է ի թիվս այլ գործոնների, կրթության ընթացքում ստացած 

տեղեկույթի միջոցով։ Կրթության սոցիալական ինստիտուտի միջոցով 
իրականանում է արժեքային մշակույթի փոխանցումը սերնդեսերունդ։ 

Վ․ Աֆանասևը գրում է, որ ընտանիքում և դպրոցում անձի ձևավոր-
ման գործընթացը իրականանում է նախևառաջ «տեղեկատվական ուղիով
․ անձին ուրիշների կողմից ստացվող համապատասխան տեղեկություն 
փոխանցելու միջոցով»։ Մշակույթի, հասարակության արժեքների յուրա-
ցումը իրականանում է հասանելի տեղեկատվական միջոցների, մարդ-
կանց հետ շփման միջոցով [4]։ 

Անձի արժեքային համակարգի ձևավորման գործում տեղեկույթի ազ-
դեցության կառուցակարգերն անհրաժեշտ է առավել հանգամանորեն 
վերլուծել առանձին ուսումնասիրությունների շրջանակներում։ 

Այսպիսով, ըստ մասնագիտական գրականության վերլուծության 
արդյունքների, անձնային արժեքների մասին պատկերացումները կարելի 
է ներկայացնել հինգ խմբով. արժեքը՝ որպես պատկերացում, դիրքորո-
շում, արժեքը՝ որպես պահանջմունք կամ շարժառիթ, արժեքը՝ որպես 
իմաստ և որպես հասարակության կենսագործունեության արդյունք։ 

Անձի արժեքային համակարգի ձևավորման և շարժընթացի խնդիրը 
ընդունված է դիտարկել որպես հոգեկան զարգացման ընդհանուր օրինա-
չափություն։ Այն անմիջականորեն կապված է տարիքային զարգացման 
առանձնահատկությունների հետ։ Այդ գործընթացում հատկապես կար-
ևորվում է ներքնայնացման գործընթացը՝ որպես սոցիալական խմբի ար-
ժեքներից անցում դեպի անձնային արժեքները։ Արժեքային համակարգի 
ձևավորման գործում անհրաժեշտ է հաշվի առնել ինչպես օբյեկտիվ, այն-
պես էլ սուբյեկտիվ մի շարք գործոններ, որոնց թվում են սոցիալական 
պայմանները, անձի սոցիալականացման բնութագրիչները, շարժառիթա-
յին ոլորտի առանձնահատկությունները և անձնային բնութագրիչները։  

В статье анализируются различные интерпретации понятия 
личностной ценности, делается попытка сгруппировать их в нескольких 
категориях. Представлены основные факторы формирования системы 
ценностных ориентации. 

Ключевые слова: личностные ценности, социализация, 
интериоризация, закономерности развития. 

NANE ZEYNALYAN 
PhD Student of the Public Administration 

Academy of the Republic of Armenia 

IDEOLOGICAL PREMISES OF THE FORMATION OF PERSONAL 
VALUES 

The article presents different interpretations and definitions of the 
concept of personal values. The diversity of interpretations was presented in 
a few groups. In the article were discussed the factors of formation of the 
personal values system.  

Keywords: personal values, socialization, interiorization, development 
patterns. 

53 


	ԿԱՌԱՎԱՐՄԱՆ ՀՈԳԵԲԱՆՈՒԹՅԱՆ ԱՐԴԻ ՀԻՄՆԱԽՆԴԻՐՆԵՐ
	Типы
	Руководите-лей
	Типы

	ՔԱՂԱՔԱԿԱՆ ԼԻԴԵՐԻ ՀՈԳԵԲԱՆԱԿԱՆ ԴԻՄԱՆԿԱՐԻ ՁԵՎԱՎՈՐՄԱՆ ԱՐԴԻ ԽՆԴԻՐՆԵՐ
	ՂԵԿԱՎԱՐՄԱՆ ԳՈՐԾԸՆԹԱՑՈՒՄ ՀՈՒԶԱԿԱՆ ԻՆՏԵԼԵԿՏԻ ԴՐՍԵՎՈՐՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐ
	ՍԱՀՄԱՆԱՄԵՐՁ ԵՎ ՈՉ ՍԱՀՄԱՆԱՄԵՐՁ ԶՈՐԱՄԱՍԵՐՈՒՄ ԾԱՌԱՅՈՂ ԶԻՆՎՈՐՆԵՐԻ ԱՆՁԻ ՈՒՂՂՎԱԾՈՒԹՅԱՆ ԵՎ ՆՅԱՐԴԱՅՆՈՒԹՅԱՆ ՀԵՏԱԶՈՏՈՒԹՅԱՆ ԱՐԴՅՈՒՆՔՆԵՐԻ ՎԵՐԼՈՒԾՈՒԹՅՈՒՆ
	ԱՆՁԻ ՀՈԳԵԲԱՆԱԿԱՆ ԱՆՎՏԱՆԳՈՒԹՅՈՒՆԸ ԵՎ ԱՊԱՀՈՎՈՒԹՅՈՒՆԸ ՈՒՂԵՎՈՐ-ՓՈԽԱԴՐԱՄԻՋՈՑ ՀԱՄԱՏԵՔՍՏՈՒՄ
	ԱՆՁԻ ԱՐԺԵՀԱՄԱԿԱՐԳԻ ՁԵՎԱՎՈՐՄԱՆ ԱՇԽԱՐՀԱՅԱՑՔԱՅԻՆ ՆԱԽԱԴՐՅԱԼՆԵՐԸ
	ԱՇԽԱՏԱՆՔԱՅԻՆ ԳՈՐԾՈՒՆԵՈՒԹՅԱՆ ՀՈԳԵԲԱՆԱԿԱՆ ԲԱՐԴՈՒԹՅՈՒՆՆԵՐԻ ՀԱՂԹԱՀԱՐՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐ
	Քաղաքական ընտրության հոգեբանական դրսեվորումները
	ՄԻԱՎ ՎԱՐԱԿՈՎ ՊԱՑԻԵՆՏՆԵՐԻՆ ԾԱՌԱՅՈՒԹՅՈՒՆՆԵՐ ՏՐԱՄԱԴՐՈՂ ՄԱՍՆԱԳԵՏՆԵՐԻ ՇՐՋԱՆՈՒՄ ՀՈՒԶԱԿԱՆ ԱՅՐՄԱՆ ՀԱՄԱԽՏԱՆԻՇԻ ՈՒՍՈՒՄՆԱՍԻՐՈՒԹՅԱՆ ԱՆՀՐԱԺԵՇՏՈՒԹՅՈՒՆԸ
	ՀՀ ԴԱՏԱՀՈԳԵԲԱՆԱԿԱՆ ՓՈՐՁԱԳԵՏՆԵՐԻ ՊԱՏՐԱՍՏՈՒՄ ԵՎ ՈՐԱԿԱՎՈՐՄԱՆ ԲԱՐՁՐԱՑՈՒՄ
	ԿԱՌԱՎԱՐՄԱՆ ՆԵՐԱԶԴՄԱՆ ՕՐԵՆՔՆԵՐԻ ԵՎ ԿԱՌՈՒՑԱԿԱՐԳԵՐԻ ԲՆՈՒԹԱԳՐՈՒԹՅՈՒՆԸ
	ԶԻՆԾԱՌԱՅՈՂՆԵՐԻ ԱՆՁԻ ԽԵՂԱԹՅՈՒՐՄԱՆԸ ՆՊԱՍՏՈՂ ՀՈԳԵԲԱՆԱԿԱՆ ԳՈՐԾՈՆՆԵՐԸ
	ՈւՂԵՎՈՐԻ ՏԵՂԵԿԱՑՎԱԾՈՒԹՅՈՒՆԸ ՈՐՊԵՍ ՀՈԳԵԲԱՆԱԿԱՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՆԱԽԱՊԱՅՄԱՆ
	ԴԱՏԱԿԱՆ ՓՈՐՁԱԳԵՏՆԵՐԻ ՄԱՍՆԱԳԻՏԱԿԱՆ ԱՅՐՄԱՆ ՀԱՄԱԽՏԱՆԻՇԻ ԱՌԱՆՁՆԱՀԱՏԿՈՒԹՅՈՒՆՆԵՐԸ
	ԳՈՐԾԱՐԱՐԻ ԱՆՁՆԱՅԻՆ-ՀՈԳԵԲԱՆԱԿԱՆ ԱՌԱՆՁՆԱՀԱՏԿՈՒԹՅՈՒՆՆԵՐ
	ПСИХОЛОГО-ПЕДАГОГИЧЕСКИЕ АСПЕКТЫ УПРАВЛЕНИЯ ПРОЦЕССОМ ФИЗИЧЕСКОГО ВОСПИТАНИЯ В ВУЗЕ
	ПСИХОЛОГИЧЕСКИЕ ОСОБЕННОСТИ РЕГУЛЯЦИИ БЮДЖЕТА В СВЯЗИ С ПОТРЕБИТЕЛЬСКИМИ СТРАТЕГИЯМИ ПОВЕДЕНИЯ
	ПРИМЕР РАЗРАБОТКИ СИСТЕМЫ ПСИХОЛОГИЧЕСКОГО СОПРОВОЖДЕНИЯ КАДРОВОЙ ПОЛИТИКИ ДЕЯТЕЛЬНОСТИ УПРАВЛЕНЦЕВ
	ИССЛЕДОВАНИЕ ЦЕННОСТЕЙ И МОТИВАЦИИ УПРАВЛЕНЦЕВ
	Также использовали тест мотивационной структуры - Мост. Тест состоит из двух блоков: условия работы и мотивы работы. Для теста типичными задачами являются оценка специалистов, составление индивидуального карьерного плана, разработка системы мотивации,...
	Таблица 1.
	Результаты опросника ценностей (n=30)
	На уровне индивидуальных приоритетов (то есть в конкретных поступках) в наибольшей степени проявляются такие ценности, как самостоятельность, доброта, стимуляция.
	Результаты мотивационной структуры Мост показали, что в блоке мотивы работы в отчет включаются только те факторы, значения по которым оказались выше 6,5 баллов).

	СОЦИАЛЬНОЕ УПРАВЛЕНИЕ В КОНТЕКСТЕ ВЗАИМОСВЯЗИ РЕЛИГИОЗНОГО, ЭТНОКОНФЕССИОНАЛЬНОГО, ПРАВОВОГО И РЕГУЛЯТИВНОГО СОЗНАНИЯ
	К ПРОБЛЕМЕ ЛИЧНОЙ ПРОДУКТИВНОСТИ РУКОВОДИТЕЛЯ ОБРАЗОВАТЕЛЬНОЙ ОРГАНИЗАЦИИ
	БЛАГОСОСТОЯНИЕ АРМЕНИИ ЗАВИСИТ ОТ СООТНОШЕНИЯ КОЭФФИЦИЕНТА УМСТВЕННОГО РАЗВИТИЯ ЕЕ РУКОВОДИТЕЛЕЙ В СФЕРЕ УПРАВЛЕНИЯ ЭКОНОМИКОЙ К КОЭФФИЦИЕНТУ УМСТВЕННОГО РАЗВИТИЯ НАСЕЛЕНИЯ
	СУБЪЕКТНО-ЛИЧНОСТНЫЕ ДЕТЕРМИНАНТЫ ИННОВАЦИОННОЙ АКТИВНОСТИ МЕНЕДЖЕРОВ
	РОЛЬ РЕПРЕЗЕНТАЦИИ ОРГАНИЗАЦИОННОЙ КУЛЬТУРЫ В РАЗВИТИИ ПСИХОЛОГИЧЕСКОГО СТРЕССА НА РАБОТЕ
	КУЛЬТУРА ДЕЛОВЫХ КОММУНИКАЦИЙ В РОССИЙСКИХ ОРГАНИЗАЦИЯХ: ПРАКТИКА И ОЖИДАНИЯ
	К ВОПРОСУ ОБ УПРАВЛЕНИИ ИЗМЕНЕНИЯМИ В ЭПОХУ СОЦИАЛЬНОЙ ТУРБУЛЕНТНОСТИ
	ПСИХОЛОГИЧЕСКАЯ БЕЗОПАСНОСТЬ ПАССАЖИРА В КОНТЕКСТЕ ЕГО “ГОТОВНОСТИ” К ОПАСНЫМ СИТУАЦИЯМ В ТРАНСПОРТНОЙ СФЕРЕ
	ЦЕННОСТНЫЕ ПРИОРИТЕТЫ СТУДЕНТОВ: ОПЫТ ЭМПИРИЧЕСКОГО ИССЛЕДОВАНИЯ
	ИССЛЕДОВАНИЕ ЛИЧНОСТНЫХ ЦЕННОСТЕЙ ЗАВЕДУЮЩИХ ДОШКОЛЬНЫМИ ОБРАЗОВАТЕЛЬНЫМИ УЧРЕЖДЕНИЯМИ
	психологические предикторы синдрома хронической усталости у педагогов
	КОНФЛИКТОЛОГИЧЕСКАЯ КОМПЕТЕНТНОСТЬ РУКОВОДИТЕЛЕЙ ГОСУДАРСТВЕННОГО И МУНИЦИПАЛЬНОГО УПРАВЛЕНИЯ
	МЕДИАЦИЯ КАК КОМПЛЕКС РЕФЛЕТЕХНОЛОГИЙ  КОНФЛИКТНЫХ ПЕРЕГОВОРОВ
	ИССЛЕДОВАНИЕ ОРГАНИЗАЦИОННО-ИНТЕЛЛЕКТУАЛЬНОЙ ДЕЯТЕЛЬНОСТИ
	ПРЕДСТАВЛЕНИЯ РОССИЙСКИХ И АРМЯНСКИХ СТУДЕНТОВ О НОРМАТИВНОЙ НАПРАВЛЕННОСТИ ЛИЧНОСТИ СЛУЖАЩИХ5F(
	Образовательная экосистема: понятие, цели, особенности
	ПСИХОЛОГИЧЕСКAЯ БЕЗОПАСНОСТЬ ЛИЧНОСТИ СТУДЕНТА НА ПРИМЕРЕ МНОГОДЕТНЫХ  И ОДНОДЕТНЫХ СЕМЕЙ
	3. Проблемы психологической безопасности личности: теоретические и экспериментальные исследования / Р. Агузумцян, С. Амирян и др.-Ер.:Изд-во ЕГУ, 2013.-136с
	4. Хьелл Л., Зиглер Д., Теории личности СПб.: Питер, 2006, 607с.
	ИССЛЕДОВАНИЕ ВЗАИМОСВЯЗИ КРЕАТИВНОСТИ И ЦЕННОСТНЫХ ОРИЕНТАЦИЙ УПРАВЛЕНЦЕВ
	Макаренко О. Г., Лазарев В.Н. считают, что менеджер должен сформироваться, «образоваться» в качестве творца, который способен видеть, распознавать, понимать и разрешать современные проблемы[14].
	14. Макаренко О.Г., Лазарев В.Н, Креативный менеджмент, Ульяновск: УлГТУ, 2011. 154 с.

	Психологические типы руководителей государственной службы и эффективность управленческой деятельности
	Типологические особенности руководителей государственных структур
	Эффективность профессиональной деятельности руководителей различных типов
	Таблица 2
	ИСПОЛЬЗОВАННЫЕ ИСТОЧНИКИ


	ИНФОРМАЦИОННЫЕ РЕСУРСЫ РАЗВИТИЯ ИССЛЕДОВАНИЙ СОЦИАЛЬНОЙ ПСИХОЛОГИИ РОССИЙСКОГО ПРЕДПРИНИМАТЕЛЬСТВА
	ОСОБЕННОСТИ МОТИВАЦИИ ТРУДА В РАЗНЫХ ВОЗРАСТНЫХ ГРУППАХ: СОДЕРЖАТЕЛЬНЫЙ АСПЕКТ
	ИНСТРУКЦИЯ КАК СРЕДСТВО ОБУЧЕНИЯ И ПРОПАГАНДЫ БЕЗОПАСНОСТИ В СОВЕТСКОЙ ПСИХОЛОГИИ УПРАВЛЕНИЯ 1930-Х ГГ.
	ИССЛЕДОВАНИЕ ОСОБЕННОСТЕЙ МЫШЛЕНИЯ УПРАВЛЕНЦА
	2. Дейнека О.С. Экономическая психология Учеб. пособие. — СПб.: Изд-во С. -Петерб. ун-та, 2000. — 160 с.
	ՀԱՅ-ՎՐԱՑԱԿԱՆ ՔԱՂԱՔԱԿԱՆ ԵՎ ՏՆՏԵՍԱԿԱՆ ՀԱՐԱԲԵՐՈՒԹՅՈՒՆՆԵՐԸ ՏԱՐԱԾԱՇՐՋԱՆԱՅԻՆ ՀԱՄԱԳՈՐԾԱԿՑՈՒԹՅԱՆ ՀԱՄԱՏԵՔՍՏՈՒՄ
	АРМЯНО-ГРУЗИНСКИЕ ПОЛИТИЧЕСКИЕ И ЭКОНОМИЧЕСКИЕ ОТНОШЕНИЯ В КОНТЕКСТЕ РЕГИОНАЛЬНОГО СОТРУДНИЧЕСТВА

	ԵՎՐՈՊԱԿԱՆ ՀԱՐԵՎԱՆՈՒԹՅԱՆ ՔԱՂԱՔԱԿԱՆՈՒԹՅԱՆ ՇՐՋԱՆԱԿՆԵՐՈՒՄ ԵՎՐՈՊԱԿԱՆ ՄԻՈՒԹՅԱՆ «ՓԱՓՈՒԿ ՈՒԺԻ» ԿԻՐԱՌՈՒՄԸ ԼԵՌՆԱՅԻՆ ՂԱՐԱԲԱՂԻ, ԱԲԽԱԶԻԱՅԻ, ՀԱՐԱՎԱՅԻՆ ՕՍԻԱՅԻ ԵՎ ՄԵՐՁԴՆԵՍՏՐԻ ՀԱԿԱՄԱՐՏՈՒԹՅՈՒՆՆԵՐԻ ԿԱՐԳԱՎՈՐՄԱՆ ԳՈՐԾՈՒՄ
	ԻՐԱՆԻ ԳԻՏԵԼԻՔԱՀԵՆՔ ՏՆՏԵՍԱԿԱՆ ՄՈԴԵԼԻ ՁԵՎԱՎՈՐՈՒՄԸ ՊԱՏԺԱՄԻՋՈՑՆԵՐԻ ՇՐՋԱՆՈՒՄ
	ԹՈՒՐՔԻԱ-ԻՐԱՆ. ՔԱՂԱՔԱԿԱՆ ԵՎ ՏՆՏԵՍԱԿԱՆ ՀԱՐԱԲԵՐՈՒԹՅՈՒՆՆԵՐ

	ՀԱՐԱՎԱՅԻՆ ԿՈՎԿԱՍ. ՏԱՐԱԾԱՇՐՋԱՆԱՅԻՆ ԱՆՎՏԱՆԳՈՒԹՅԱՆ ԵՎ ՀԱՄԱԳՈՐԾԱԿՑՈՒԹՅԱՆ ՀԻՄՆԱԽՆԴԻՐՆԵՐ
	КОНЦЕПЦИЯ «НАЦИЯ-АРМИЯ» КАК ИННОВАЦИОННЫЙ ПРИНЦИП ВООРУЖЕННЫХ СИЛ АРМЕНИИ
	ПРОБЛЕМЫ И ПЕРСПЕКТИВЫ РЕГИОНАЛЬНОЙ БЕЗОПАСНОСТИ НА ЮЖНОМ КАВКАЗЕ
	Современные подходы к управлению границами
	СОВРЕМЕННЫЕ ГРУЗИНО-ИРАНСКИЕ ОТНОШЕНИЯ: ОСНОВНЫЕ ЭТАПЫ И ПЕРСПЕКТИВЫ СОТРУДНИЧЕСТВА
	ПУБЛИЧНАЯ ДИПЛОМАТИЯ НА ЮЖНОМ КАВКАЗЕ
	ՂԵԿԱՎԱՐԻ ԴԵՐԸ ԿԱՌԱՎԱՐՉԱԿԱՆ ՈՐՈՇՈՒՄՆԵՐԻ ԸՆԴՈՒՆՄԱՆ ԵՎ ԻՐԱկանացՄԱՆ ԳՈՐԾԸՆԹԱՑՈՒՄ
	5. Русинова Ф. М., Менеджмент, М., 1999., стр. 19
	6. Чередниченко И. П., Тельных Н. В., Психология управления, Ростов-на-Дону: Феникс, 2004, с. 59-65
	Professor at the Chair of Management of the PAA of the RA,
	Researcher at ''AMBERD'' ASUE Research Center,
	PhD in Economics

	ՀՀ-ՈՒՄ ԳԻՏԱԿԱՆ ԳՈՐԾՈՒՆԵՈՒԹՅԱՆ ԿԱԶՄԱԿԵՐՊՄԱՆ ԵՎ ԿԱՌԱՎԱՐՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐԸ
	ՀՀ-ում գիտական և գիտատեխնիկական ոլորտի պետական քաղաքականության իրավական հիմքերը ներկայացված են «Գիտական և գիտատեխնիկական գործունեության մասին» ՀՀ օրենքում [1]: Օրենքը սահմանում է գիտության ոլորտում գործու...
	Գիտության կառավարման ոլորտում առաջնահերթ խնդիրներից է նաև գիտական ներուժի արդյունավետ օգտագործումը: Մշտապես պետք է լինեն պետության կողմից հստակ ձևակերպված և գիտությանը հասցեագրված պատվերներ:
	«Գիտության կառավարումը» բարդ հասկացություն է: Որոշ գիտնականներ ասում են, որ գիտությունը չի կարելի կառավարել: Գիտությունն արտադրություն, բանակ, ինքնաթիռ կամ ավտոմեքենա չէ: Կառավարել կարելի է միայն այն, ինչն ուն...
	Գիտության կառավարումը միջոցառումների համալիր է՝ ուղղված գիտական գործունեության կազմակերպմանը, դրա արտադրողականության և արդյունավետության բարձրացմանը:
	Գիտության կառավարումը կարող է լինել՝
	1) առանձին գիտական կազմակերպության կառավարում,
	2) պետական կամ ազգային մակարդակով գիտության կառավարում (գիտական և գիտատեխնիկական պետական քաղաքականության մշակում և իրականացում):
	Զարգացած երկրների ազգային համակարգերի գիտության կառավարման վերլուծությունը ցույց է տալիս, որ գոյություն ունեն ինչպես գիտության արդյունավետ կառավարման ընդհանուր օրինաչափություններ, այնպես էլ առանձնահատկությ...
	ՄշտադիՏարկումը եվ ծրագրերի արդյունավետության գնահատումը՝ որպես գիտության ոլորտի կառավարման արդյունավետ գործիքներ

	ԳԻՏՈՒԹՅԱՆ ԿԱՌԱՎԱՐՈՒՄ
	ФИЛОСОФИЯ НАУКИ КАК ИСТОЧНИК ТЕОРЕТИЧЕСКОГО ПОДХОДА К УПРАВЛЕНИЮ НАУКОЙ  (ПРИМЕР АНТИЧНОЙ ФИЛОСОФИИ)
	ЭТИЧЕСКАЯ ПРОБЛЕМАТИКА В УПРАВЛЕНИИ НАУКОЙ
	ОРГАНИЗАЦИЯ СИСТЕМЫ МОТИВИРОВАНИЯ  НАУЧНОГО ТРУДА
	СИМ-МЕТОД МИНИМАЛИЗАЦИИ ОБРАЗОВАТЕЛЬНО-ПРОФЕССИОНАЛЬНОЙ ДЕПРИВАЦИИ  (ИННОВАЦИОННЫЕ ПОДХОДЫ К УПРАВЛЕНИЮ НАУКОЙ  И ОБРАЗОВАНИЕМ В ГРУЗИИ)
	ԱՅԼ ՈՒՂՂՈՒԹՅՈՒՆՆԵՐ
	Իրավաբանական գիտությունների
	թեկնածու, դոցենտ
	«ՀԱՅԵՑՈՂՈՒԹՅԱՆ ՍԱՀՄԱՆՆԵՐ» ՍԿԶԲՈՒՆՔԻ ԿԻՐԱՌՄԱՆ ԱԶԴԵՑՈՒԹՅՈՒՆԸ ՄԱՐԴՈՒ ԻՐԱՎՈՒՆՔՆԵՐԻ ԵՎՐՈՊԱԿԱՆ ԴԱՏԱՐԱՆԻ ԳՈՐԾՈՒՆԵՈՒԹՅԱՆ ԵՎ ՊԵՏՈՒԹՅԱՆ ԻՐԱՎԱԿԱՆ ՀԱՄԱԿԱՐԳԻ ՎՐԱ

	Հիմնաբառեր. «հայեցողության սահմաններ», հայեցողության ազատություն, Կոնվենցիա, Դատարան, մարդու իրավունքներ, իրավական համակարգ, դատական պրակտիկա:
	ՀՀ ՊԵՏԱԿԱՆ ՊԱՐՏՔԻ ԿԱՌԱՎԱՐՄԱՆ ՀԻՄՆԱԽՆԴԻՐՆԵՐԸ  Հայաստանի Հանրապետությունում
	ՀԱՐԿԱՅԻՆ ԱՐՏՈՆՈՒԹՅՈՒՆՆԵՐԻ ՍՈՑԻԱԼ-ՏՆՏԵՍԱԿԱՆ ԲՈՎԱՆԴԱԿՈՒԹՅՈՒՆԸ ԵՎ ՆՇԱՆԱԿՈՒԹՅՈՒՆԸ  ՏՆՏԵՍՈՒԹՅԱՆ ԶԱՐԳԱՑՄԱՆ ԳՈՐԾՈՒՄ
	ԿՈՌՈՒՊՑԻԱՆ ՈՐՊԵՍ ԱԶԳԱՅԻՆ ԱՆՎՏԱՆԳՈՒԹՅԱՆ ՍՊԱՌՆԱԼԻՔ. ՀԱԿԱԿՈՌՈՒՊՑԻՈՆ ՔԱՂԱՔԱԿԱՆՈՒԹՅԱՆ ԽՆԴԻՐՆԵՐԸ ԵՎ ՄՈՏԵՑՈՒՄՆԵՐԸ

	ՀՀՊԿԱ գիտական քարտուղար,
	իրավագիտության ամբիոնի դոցենտ,
	իրավաբանական գիտությունների
	թեկնածու, դոցենտ
	ԻՐԱՎՈՒՆՔԻ ԵՎ ԲԱՐՈՅԱԿԱՆՈՒԹՅԱՆ ՀԱՐԱԲԵՐԱԿՑՈՒԹՅՈՒՆԸ ՆԵՐԿԱ ԺԱՄԱՆԱԿԱՇՐՋԱՆՈՒՄ

	АСМИК СТЕПАНЯН
	Ученый секретарь Академии государственного
	управления РА, доцент кофедры  юриспруденции,
	кандидат юридических наук, доцент
	СООТНОШЕНИЕ ПРАВА И МОРАЛИ В НАСТОЯЩЕЕ ВРЕМЯ
	В статье рассматриваются правовые и моральные нормы как главные регуляторы поведения людей в системе социальных норм.
	Изучается взаимодействие права и морали в разные периоды времени, а также анализируются сходства и различия права и морали в настоящее время.

	HASMIK STEPANYAN
	Academic Secretary at PAARA,
	Associate Professor at the Chair of Law,
	PhD of Law, Associate Professor
	INTERRILATIONS OF LOW AND MORAL
	IN THE PRESENT PERIOD SUMMARY
	In the article law and moral normes considered to be the main regulators of human behavior in the system of social relations are touched upon.
	Demonstrations of interrelations between low and moral in different periods are studied and similarities and differences of letters are analized as well.
	Keywords: public relations, social norms, low, morality, interrelation, behavior.



